ԱՄՓՈՓԱԹԵՐԹ
«Հայաuտանի Հանրապետության կառավարության 2018 թվականի նոյեմբերի 22-ի N 1321-Ն որոշման մեջ լրացումներ կատարելու մասին»Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության
բովանդակությունը
	Եզրակացություն

	1.
	Արդարադատության նախարարություն 
01/27.1/15599

17.07.2020թ.
	Առարկություններ չկան:
	Ընդունվել է ի գիտություն:



	2.
	Ֆինանսների նախարարություն
01/8-5/8980-2020, 17.06.2020թ.
	Նախա​գծի տեղեկանք-հիմնավորման համաձայն՝ Նախագծով նախատեսվող բնակելի տարածության վարձակալու​թյան պայմանագրի նոտարական հաստատման և (կամ) իրա​վունքի պետական գրանցման համար պայմանագրային զինծառայողների կողմից վճարված գումարների փոխհատուցումը կառաջացնի ՀՀ պետական բյուջեից լրացուցիչ 16 մլն դրամի հատկացման անհրաժեշտություն։ Այդ կապակցությամբ, հիմք ընդունելով ՀՀ վարչապետի մոտ 2020 թվականի մայիսի 18-ին կայացած՝ ՀՀ-ում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցու​ցա​նիշների և կանխատեսումների մասին խորհրդակցության N Վ/84-2020 արձանագրության 2-րդ մասի 1-ին կետի «բ» ենթակետը, առաջարկում ենք ձեռնպահ մնալ ընթացիկ ծախսերի գծով նոր նախաձեռնություններից և լրացու​ցիչ ծախսերի ներառումից:
	Ընդունվել է ի գիտություն:
Կից ներկայացված տեղեկանքի համաձայն լրացուցիչ ծախսերն իրականացվելու են Պաշտպանության նախարարությանը հատկացված ընդհանուր միջոցների հաշվին:

	3.
	Ազգային անվտանգության ծառայություն
25/185, 18.06.2020թ.
	1. Որոշման նախագծի 1-ին կետում <<կատարել>> բառից առաջ ավելացնել <<մեջ>> բառը,
2. լրացվող նոր՝ 2.1 կետում <<տարածություն>> բառը փոխարինել <<տարածության>> բառով՝ համապատասխան փոփոխություն կատարելով նաև նախագծի ամբողջ տեքստում՝ համաձայն ՀՀ կառավարության 2018թ. նոյեմբերի 22-ի N 1321-Ն որոշման,

3. 1-ին կետի կրկնվող 1-ին ենթակետի <<ա>> պարբերությունում <<բնօրինակը>> բառը փոխարինել <<բնօրինակը>> բառերը>> բառերով:
	Ընդունվել է:
Ընդունվել է:

Ընդունվել է:

	4.
	Ոստիկանություն

1/21/24424-20, 22.06.2020թ.
	Նախագծի 1-ին կետի 2-րդ ենթակետում անհրաժեշտ է ուղղել վրիպակը՝ կապված կրկնակի համարակալման հետ:

Միաժամանակ, առաջարկվում է վերանայել Հայաստանի Հանրապետության կառավարության 2018 թվականին նոյեմբերի 22-ի թիվ 1321-Ն որոշմամբ հաստատված հավելվածի 5-րդ կետը, ըստ որի բնակելի տարածության վարձակալության դիմաց դրամական փոխհատուցում ստանալու իրավունքից չի օգտվում այն շահառուն, ով ծառայության անցկացման վայրի վարչատարածքային միավորից (համայնքից), իսկ բազմաբնակավայր համայնքի դեպքում՝ տվյալ բնակավայրից մինչև 30 կիլոմետր հեռավորությամբ ունի մշտական բնակության հաշվառում կամ սեփականության իրավունքով բնակելի տարածություն: Նման կարգավորման պարագայում դրամական փոխհատուցում ստանալու իրավունքից զրկվում են նաև այն քաղաքացիները, որոնք ՀՀ տարածքում չեն ունեցել և չունեն սեփականության իրավունքով իրենց պատկանող բնակելի տարածություն և ծառայության անցնելիս, բնակարան են վարձակալում իրենց ծառայության վայրից ոչ հեռու և ողջամտորեն առաջնորդվելով «Բնակչության պետական ռեգիստրի մասին» օրէնքի (այսուհետ՝ Օրենք) 7֊րդ հոդվածի պահանջներով' հաշվառվում են տվյալ հասցեում: Ստացվում է իրավիճակ, երբ ծառայության անցկացման վայրից 30 և ավելի կիլոմետր հեռավորությամբ սեփականության իրավունքով բնակելի տարածություն ունեցող ծառայողները, խախտելով բնակչության պետական ռեգիստրի մասին օրենսդրությունը, չեն հաշվառվում իրենց մշտական բնակության վայրում՝ նպատակ ունենալով օգտվելու բնակելի տարածության վարձակալության դիմաց դրամական փոխհատուցում ստանալու իրավունքից: Մինչդեռ սեփականության իրավունքով բնակելի տարածություն չունեցող և երբևէ չունեցած քաղաքացիները, հետևլով օրենսդրությանը և հաշվառվելով իրենց բնակության վայրում, զրկվում են այդ իրավունքից:

Այլ կերպ ասած, զինվորական ծառայության անցնելիս, անձը բնակելի տարածության վարձակալության դիմաց դրամական փոխհատուցում ստանալու իրավունքից օգտվելու նպատակով կխուսափի մշտական բնակության վայրը փոխելիս յոթնօրյա ժամկետում իր նոր բնակության վայրի ռեգիստրին գրավոր տեղեկացնելու և մշտական բնակության վայրի հասցեում հաշվառվելու Օրենքով սահմանված պահանջի կատարումից:

Ելնելով վերոգրյալից, առաջարկում ենք «Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշման մեջ լրացումներ կատարելու մասին» Կառավարության որոշման նախագծի շրջանակներում քննարկել նաև նշված խնդրի լուծման նպատակով համապատասխան փոփոխություն կամ լրացում կատարելու հարցը՝ միաժամանակ վերանայելով «Զինվորական ծառայության և զինծառայողի կարգավիճակի մասին» օրենքի 65-րդ հոդվածի կարգավորումները:
	Ընդունվել է:
Առաջարկությունը հասկանալի է, սակայն խնդիրը <<Զինվորական ծառայության և զինծառայողի կարգավիճակի մասին>> օրենքի լուծման դաշտում է:



	6.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Դիտեղություններ և առաջարկություններ չկան:
	


